
	DATUM:                   TOT:
	TEMA/FOKUS/MODULE: Die pen is magtiger as die swaard                                                                       VOORBEELD

	TYDSDUUR: Lesplan vir een les:                    
	Lesplan vir ‘n reeks lesse: √ (Geïntegreerde taalaanbieding: 5 – 6 periodes)


	LU
	ASSESSERINGSTANDAARDE
	AKTIWITEITE
	INHOUD (LEERFOKUS)

	1
	AS 1: Mondelinge kommunikasie vir sosiale 
          doeleindes:
	MONDELING

1.  Bestudeer ‘n paar koerant / tydskrif-

     opskrifte oor aktuele sake 

2.  Groepbespreking: eie afleiding oor die

     inhoud van die berigte/artikels

3.  Vergelyk afleidings met ware inhoud

TAAL

1.  Onderrig aspekte van kritiese 

     taalbewustheid aan die hand van bg.

     voorbeelde:

· Denotasie en konnotasie

· Direkte / geïmpliseerde betekenis

· Gevoelstaal

· Oorredings- en manipulerende taal

· Stereotipering

LEESBEGRIP

1.  Bestudeer enige geskrewe teks

2.  Beantwoord vrae oor die teks

LETTERKUNDE  
1.  Behandel die gedig, 27 april 1994
2.  Beantwoord kontekstuele vrae

STELWERK
1.  Onderrig die vereistes en formaat 

      van‘n koerantberig (kyk na

      voorbeelde van koerantberigte)

2.  Onderrig die vereistes en formaat van

     ‘n advertensie (kyk na voorbeelde)

3.  Hersien kriteria vir bg. skryfstukke

     (rubrieke)

4.  Leerders skryf ‘n koerantberig en

     advertensie 

(vervolg)

(vervolg)


	MONDELING

Opskrifte van koerantberigte/tydskrifartikels soos die volgende:        

1.    Nóg vrot appels in SAL se mandjie gekry, sê Vavi (Ongerymdhede
       en korrupsie rondom werkers van SAL – Cosatu wil dit ondersoek)

2.    Shoprite staak vroue-toekenning, begin sopkombuise (Vrou van die

       Jaar-toekenning maak plek vir plan om kos aan behoeftiges te gee)

3.    Toeskouer “wurg” coach (Ontevrede toeskouer takel afrigter – hoekom

       “wurg”, maar coach is nie in “ “ nie?)

4.    Hunter ja(a)g sege in Giro los (Robbie Hunter, SA-fietsryer, wat wedren

       gewen het. Let op na woordspeling en punktuasie: Hunter as fietsryer

       jaag / jagter wat jag)

5.    Fair Deal Motors dalk nie so “fair” nie (Ongelukkige kliënt van FDM.

       Waarom “fair”?). Let op na die woordspeling

6.    “By Met of parlement?” (Modekenner se opinie oor mense se minder

       uitspattige kleredrag tydens laaste parlementsopening. Let op na “ “ en ?

7.    Transnet se wiele word pap (A.g.v. ekonomiese krisis word minder vrag
        vervoer; gevolglik is Transnet in die knyp. Wys op die kontras)
8.    Daar’s Afrikaans in almal van ons (KKNK-advertensie)
9.    ‘n Boer maak ‘n plan – Mbeki (met die elektrisiteitskrisis   het oud-

       president Mbeki gesê blankes, as boere, moenie so kla daaroor nie, maar

       planne maak om dit ten beste te hanteer)

10.  Misdaad: Haal jy die paal? (Artikel oor valhekke en veiligheidsversper-

       rings by woonkomplekse om misdaad te bekamp – sommige inwoners
       daarvóór, ander daartéén)
11.  Oudtshoorn ondervind waterkrisis (Ondersoek toon water voldoen nie 

       aan aanvaarbare standaard nie; mense moet water kook)

12.  Net 8 jaar vir 6 kinderlewens/Ralton se ma praat (6 skoolkinders dood

       in ‘n taxiongeluk. Taxibestuurder, Ralton van Rooyen, het 8 jaar tronkstraf

gekry)

TAAL
Onderrig/hersien aspekte van kritiese taalbewustheid binne konteks van die tekste wat vir mondeling gebruik is. Maak seker leerders verstaan die terminologie:
Let op: 
· kyker/leser se posisionering is belangrik – eie interpretasie vanuit eie situasie

· aspekte kan nie in losstaande kompartemente geplaas word nie

· dit gaan oor die KONTEKS

· Denotasie: letterlike, duidelike, eksplisiete woordeboekbetekenis, bv. (11) – daar is geen verskuilde boodskap nie
· Konnotasie: die assosiasie (positief/negatief) wat ‘n woord kry verby die letterlike betekenis – figuurlike betekenis, bv. (1) – die “vrot appels” verwys na korrupte mense   

· Implisiete/geïmpliseerde betekenis (hou verband met konnotasie): daar is ‘n verskuilde boodskap, iets wat gesuggereer word; leser moet tussen die lyne lees, ‘n afleiding maak, bv. (1) – “vrot appels”; (7) – Transnet het geldelike probleme

· Gevoelstaal/emotiewe taal: persoonlike taal en styl wat sterk gevoelens wek (anders as nugter, saaklike, onpersoonlike taal); speel op mense se gevoel, sensasionele beriggewing in die media, bv. (2), (8), (9) en (12)

· Oorredingstaal: gebruik taal om die leser te oorreed; beredenering om iemand oor te haal, bv. (9) en (10)

· Manipulerende taal: taal wat manipuleer deur onregverdige voordeel of invloed oor ander uit te oefen

· Stereotipering: waar daar ‘n vaste opvatting (dikwels partydig) oor ‘n sekere persoon/groep bestaan, bv. (9) – in die uitdrukking self

Wys ook op:

· Figuurlike taal, bv. (1), (7), (9) en (10)

· Woordspeling, bv. (4), (5) en (10)

· Punktuasie – die gebruik van leestekens in opskrifte ter wille van effek, bv. (3), (4), (5), (6) en (10)

· Die gebruik van Engels – is dit aanvaarbaar, dra dit by tot impak of bevorder dit beter begrip? Bv. (3) en (5)
LETTERKUNDE
Die voorgeskrewe gedig: 27 april 1994 uit Versjoernaal. Gee aandag aan die volgende:
· Konteks van die gedig; groot historiese gebeurtenis – betekenis daarvan vir gewone Suid-Afrikaners (April 2009 – weer ‘n verkiesing) 

· Konteks van die digter (Versjoernaal, p. 148)

· Inhoud: titel – datum ‘n keerpunt in SA se geskiedenis; ervaring daarvan

· Woordeskat – woordkeuse 

· Beeldspraak en stylfigure, bv. vergelyking, metafoor, suggestie, simboliek. Maak seker leerders verstáán die terminologie (moet dit in enige gedig kan herken/toepas)

· Strofebou en rym
· Herhalingselemente, bv. v-klank (vryheid)

· Die gedig as ‘n vrye vers
STELWERK
Kenmerke/vereistes van ‘n koerantberig:

· Inligting word neutraal oorgedra – moet verkieslik in die eerstepersoon geskryf word

· Taal moet nugter/saaklik wees

·  Inhoud moet objektief en geordend aangebied word

· Feite moet korrek wees

· Die trefferkop (opskrif) moet aandag trek sonder om die hele storie te vertel. Dit moet die wie, wat en waar van die storie gee en in die bedrywende vorm geskryf word. Dit moenie misleidend wees nie

· Die inleiding moet kort en kragtig wees; nuut en prikkelend; belangrikste nuus moet eerste gestel word; dit moet die lesers dadelik in die prentjie bring – beantwoord die wie, wat, waar en wanneer-vrae

· Metode: die belangrikste feite en inligting in die inleiding; brei daarop uit en gee meer detail – die hoe en hoekom-vrae; daarna volg minder belangrike inligting; treffende slot wat alles saamvat
Kriteria vir ‘n goeie koerantberig (generiese rubriek vir AFDELING B):

· Inhoud, beplanning en formaat: behou die fokus, detail ondersteun die onderwerp; reëls van formaat is toegepas; bewys van beplanning

· Taal, styl en redigering: toepaslike woordeskat, styl, toon en register; korrekte taalgebruik en punktuasie; lengte – proeflees en redigering

Kenmerke/vereistes van ‘n advertensie:

· Advertensie = om die aandag te trek deur mee te deel/in te lig (daarom is die keuse van woorde, plasing, ens. so belangrik – ken die teikengroep!)
· Ekonomiese gebruik van woorde – wil soveel moontlik met so min woorde moontlik sê

· Dit moet aandag trek en belangstelling hou

· Posisionering van belangrikste inligting is baie belangrik – dit moenie weggesteek wees nie; leser moet dit raaksien en onthou

· Die krag van ‘n advertensie lê juis in sy eenvoud

Kriteria vir ‘n goeie advertensie (generiese rubriek vir AFDELING C):

· Inhoud, beplanning en formaat: behou die fokus, detail ondersteun die onderwerp; reëls van formaat is toegepas; bewys van beplanning

· Taal, styl en redigering: toepaslike woordeskat, styl, toon en register; korrekte taalgebruik en punktuasie; lengte – proeflees en redigering

Lengte van die koerantberig: 180-200 woorde

Lengte van die advertensie: 100-120 woorde

	
	· groepbesprekings – eie idees en menings; afleidings
	
	

	2
	AS 1: Lees vir begrip en waardering;
	
	

	
	· vra vrae, maak voorspellings 
	
	

	
	AS 2: Evalueer geskrewe tekste:
	
	

	
	· toepaslike inligting en besonderhede
	
	

	
	· direkte en geïmpliseerde betekenis
	
	

	
	· impak van figuurlike en retoriese taal- en literêre stylmiddels
	
	

	
	· persoonlike respons op tekste
	
	

	
	AS 3: Taal en beelde vorm waardes/houdings
	
	

	
	· sosio-kulturele en politieke waardes
	
	

	
	AS 4: Betekenis deur interaksie met tekste:
	
	

	
	literêre tekste – poësie 
	
	

	
	· agtergrond – verband met tema
	
	

	
	· woordkeuse, stylfigure, beeldspraak – betekenis
	
	

	
	· versreël- en strofebou, rym, punktuasie – betekenis
	
	

	3
	AS 1: Beplan die skryfproses volgens doel,

          teikengroep en konteks:
	
	

	
	· vereistes – koerantberig en advertensie
	
	

	
	· spesifieke doel – inlig, verduidelik, oorreed
	
	

	
	· tekssoort –  kreatief, transaksioneel
	
	

	
	· gepaste styl en formaat
	
	

	
	· selekteer en organiseer toepaslike inligting
	
	

	
	· ontwikkel en organiseer idees - samehang
	
	

	
	AS 2: Eerste weergawe:
	
	

	
	· transaksionele styl en formaat
	
	

	
	· styl- en retoriese middels
	
	

	
	· sinssoorte, -lengtes, -strukture vir effek
	
	

	
	· paragraafkonvensies – samehang
	
	

	
	AS 3: Bied finale produk aan:
	
	

	
	· verbeter samehang en kohesie
	
	

	
	· verander waar nodig
	
	

	
	· proeflees en redigeer – finale produk 
	
	

	
	· gepaste aanbiedingswyse – getroue koerantberig en oortuigende advertensie 
	
	

	4
	AS 1: Betekenis van woorde:
	
	

	
	· gebruik woordeboeke vir die naslaan van betekenis, spelling en vir navorsing
	
	

	
	AS 2: Goed gestruktureerde sinne:
	
	

	
	· verskeidenheid sinsoorte
	
	

	
	· punktuasie vir effek
	
	

	
	· figuurlike taal – idiome en uitdrukkings
	
	

	
	AS 3: Ontwikkel kritiese taalbewustheid:
	
	

	
	· denotasie, konnotasie  en geïmpliseerde betekenis
	
	

	
	· posisionering van leser/kyker
	
	

	
	· uitdrukkingswyses: gevoels-, oorredings- en manipulerende taal, stereotipering
	
	

	
	(vervolg)

(vervolg)

